
HYRJE 

Lajmëruesit e Dezinformatave për Kosovën: Monitorimi i Mediave Serbe synon t’i kundërvihet 

dezinformatave përmes mbikëqyrjes në baza mujore të daljeve të përzgjedhura mediale që e 

kanë origjinën në Serbi. Mediat e përzgjedhura janë Tanjug, Informer, Novosti, Kurir, B92, 

Politika, dhe Naša Borba, të cilat njihen për prodhimin e lajmeve me përmbajtje dezinformuese 

që nuk është e kufizuar vetëm në Kosovë.  

Gjatë janarit 2020 Tanjugu i ka botuar 45 lajme, Informeri 31, Novosti 44, Kuriri 11, B92-shi 49, 

Politika 50, dhe Naša Borba 20 lajme që kishin të bënin me Kosovën.  

Një shqyrtim i kujdesshëm tregon që lajmet e mbikëqyrura në këtë periudhë të botuara nga 

Tanjugu dhe B92-shi nuk kanë pasur ndonjë përmbajtje serioze dezinformuese. Mirëpo, mediat 

e tjera të përzgjedhura kanë patur numra mjaft të lartë të lajmeve dhe artikujve me përmbajtje 

dezinformuese për Kosovën. Përballë këtij sfondi, KIPRED-i është përqendruar në 

dekonstruktimin e dezinformatave më flagrante të bëra nga mediat serbe të dhëna më sipër, të 

cilat do të shqyrtohen në pjesën në vijim.  

Qëllimi i dezinformatave flagrante të bëra gjatë kësaj periudhe të monitorimit të mediave të 

përzgjedhura serbe në raport me Kosovën tregon që këto dezinformata janë të përqendruara në 

mohimin e krimeve të luftës që janë kryer nga forcat e armatosura serbe gjatë konfliktit të viteve 

1998–1999, në diskreditimin e udhëheqësisë dhe të institucioneve të sigurisë së Kosovës si dhe 

të asistencës së dhënë Perëndimore, në projektimin e Kosovës dhe të Malit të Zi si shtete 

problematike, dhe në interpretimin e bashkëpunimit rajonal ndërkufitar të përkrahur nga BE-ja 

midis Kosovës, Malit të Zi dhe Shqipërisë si një përkrahje të cilën Mali i Zi e bën për krijimin e 

shtetit fantazmë të “Shqipërisë së Madhe.”  

DEKONSTRUKTIMI I DEZINFORMATAVE TË DETEKTUARA MË FLAGRANTE  

 

Lajmëruesi i Dezinformatës 1 

Titulli: Što si uradio 1999, to si uradio! Prošlo je tvoje vreme: Vučić odbrusio Vilijamu 

Vokeru, opet je došao na Kosovo (Ke bërë çfarë kë bërë më 1999! Koha jote ka kaluar: 

Vuçiqi ia ktheu Villiam Vokerit, prap ka ardhur në Kosovë), Kurir, 14 janar 2020.1 

Kuriri e citon deklaratën e Presidentit të Serbisë, Aleksandar Vuçiq, në një konferencë shtypi të 

mbajtur në Beograd, në të cilën ai e komentoi vizitën në Prishtinë të ish-Kreut të Misionit të OSBE-

së në Kosovë, Ambasadorit, William Walker, “Sot Serbia nuk është një grusht tagji që mund ta 

përtypësh, ashgu siç ke bërë më 1999. Ti ke bërë çfarë ke bërë më 1999, sot nuk është më koha 

jote William,” tha Vuçiqi në përgjigjen në njërën nga pyetjet nga shtypi. Ai vërejti në mënyrë 

ironike që Walkeri, ashtu siç një herë e kishte pranuar që qëllimi i tij ishte ta krijonte Kosovën e 

pavarur, tash ka shkuar në Prishtinë, meqë tash koha është për ta krijuar Shqipërinë e Madhe, 

mirëpo, ai theksoi që kjo nuk do të ndodhë. “Nuk do të ketë asgjë, William, nga puna jote e kotë.”  

 

Dekonstruktimi i Dezinformatës: Fakte dhe Shifra  

Në një përpjekje për t’i mohuar krimet e luftës të kryera në Kosovë nga forcat e armatosura serbe 

në Kosovë, Presidenti Vuçiq e ka akuzuar Ambasadorin e pensionuar të SHBA-ve William Walker, 

ish-Kreun e Misionit Verifikues në Kosovë,2 për dhënie të dëshmive të rreme për vrasjen e 45 

qytetarëve shqiptarë në fshatin Reçak nga forcat e armatosura serbe më 15 janar 1999.3 Pas 

vizitës së skenës së krimit, Ambasadori Walker këtë veprim të forcave serbe e kishte quajtur “krim 

kundër njerëzimit,” gjë kjo që e alarmoi bashkësinë ndërkombëtare, dhe pas refuzimit të Serbisë 

                                                           
1 Što si uradio 1999, to si uradio! Prošlo je tvoje vreme: Vučić odbrusio Vilijamu Vokeru, opet je došao na Kosovo (Ke 

bërë çfarë kë bërë më 1999! Koha jote ka kaluar: Vuçiqi ia ktheu Villiam Vokerit, prap ka ardhur në Kosovë), Kurir, 
January 14, 2020, https://www.kurir.rs/vesti/politika/3392783/sto-si-uradio-1999-to-si-uradio-proslo-je-tvoje-
vreme-vucic-odbrusio-vilijamu-vokeru-opet-je-dosao-na-kosovo 
2 Për informata të mëtutjeshme shih: OSCE Kosovo Verification Mission / OSCE Task Force for Kosovo (closed), 
https://www.osce.org/kvm-closed 
3 Për informata të mëtutjeshme shih intervistën që Ambasadori Walker ia dha PBS Frontline: 
https://www.pbs.org/wgbh/pages/frontline/shows/kosovo/interviews/walker.html 

https://www.kurir.rs/vesti/politika/3392783/sto-si-uradio-1999-to-si-uradio-proslo-je-tvoje-vreme-vucic-odbrusio-vilijamu-vokeru-opet-je-dosao-na-kosovo
https://www.kurir.rs/vesti/politika/3392783/sto-si-uradio-1999-to-si-uradio-proslo-je-tvoje-vreme-vucic-odbrusio-vilijamu-vokeru-opet-je-dosao-na-kosovo
https://www.osce.org/kvm-closed
https://www.pbs.org/wgbh/pages/frontline/shows/kosovo/interviews/walker.html

për ta pranuar Marrëveshjen e Rambouillet-së,4 çoi në intervenimin ushtarak të NATO-s në 

Kosovë. Për më tepër, përmes përpjekjes për ta diskredituar personalitetin e Ambasadorit 

Walker, Presidenti Vuçiq atë e akuzoi se është duke u përpjekur ta krijojë “Shqipërinë e Madhe,” 

gjë kjo që është një pretendim i pakuptimtë.  

 

Lajmëruesi i Dezinformatës 2 

Titulli: Istina o Račku je odavno isplivala ali se na nju niko ne obazire (E vërteta për 

Reçakun ka dalë moti në sipërfaqe, por askush nuk është duke u përqendruar në të), 

Politika, 15 janar 20205 

Ky artikull, ndër të tjera, pohon që “Rasti i Reçakut ka qenë i fabrikuar në një kohë kur bisedimet 

e Rambouillet-së ishin në krizë. Qëllimi i Walkerit dhe i Perëndimit ishte që ta sigurojnë 

përkrahjen e opinionit publik botëror, dhe të qeverive Perëndimore ende të pavendosura, për 

agresion kundër Jugosllavisë, i cili filloi më 24 mars, pa ndonjë vendim të Këshillit të Sigurimit të 

KB. Në kundërshtim me këtë, tre ekipe forenzike – një jugosllav, një bellorus, dhe një finlandez – 

në trupat e viktimave në fshatin Reçak kanë gjetur vetëm plagë nga armët nga distanca të largëta, 

dhe ato po ashtu kanë gjetur grimca të barotit në duart e atyre që ishin vrarë.  

 

Dekonstruktimi i Dezinformatës: Fakte dhe Shifra  

Kreu i Ekipit Hetues Finlandez, Dr. Helena Ranta, që ishte në krye të hetimit të masakrës së 

Reçakut të kryer nga forcat serbe më 15 janar 1999, kur u vranë 45 fshatarë, një herë pasi që 

hetimi përfundoi dhe pasi që forenzika dëshmoi që 45 viktimat ishin civilë të paarmatosur, këtë 

veprim e quajti si “krim kundër njerëzimit,”6 gjë kjo që e dëshmon gënjeshtrën dhe 

dezinformatën e dhënë me qëllim të mohimit të krimeve të luftës që Serbia i ka kryer në Kosovë.  

                                                           
4 Interim Agreement for Peace and Self-Government in Kosovo (Rambouillet Accords) [Marrëveshja e Përkohshme 

për Paqen dhe Vetëqeverisjen në Kosovë (Marrëveshja e Rambouillet-së)]:  

https://peacemaker.un.org/kosovo-rambouilletagreement99 
5 http://www.politika.rs/sr/clanak/445858/Истина-о-Рачку-је-одавно-испливала-али-се-%D0 
6Chris Bird, Recak report finds Serbs guilty [Raporti i Reçakut serbët i gjen fajtorë], Guardian, 18 mars 1999, 
https://www.theguardian.com/world/1999/mar/18/4 

https://peacemaker.un.org/kosovo-rambouilletagreement99
https://www.theguardian.com/world/1999/mar/18/4

Lajmëruesi i Dezinformatës 3 

Titulli: Zločinci na platnom spisku NATO (Kriminelët në listën e pagave të NATO-s), 

Novosti, 27 janar 20207. 

Ndër të tjera, ky artikull pohon që “KFOR-i, që e ka mandatin e forcave të NATO-s dhe të Kombeve 

të Bashkuara, është duke i shkelur disa rezoluta të Këshillit të Sigurimit. Okupimi i Kosovës dhe 

krijimi i një gjoja-shteti janë në të vërtetë mohime flagrante të sovranitetit jugosllav. Mirëpo, 

Ballkani është vetëm një hap i vogël në procesin më të gjerë që e përfshin edhe kontrollimin e 

Azisë Qendrore si dhe të rajonit përreth Detit Kaspik, dhe të rezervave vigane të naftës dhe të 

gazit. Ne e dimë, po ashtu, që treva e Kosovës është shumë e pasur me rezerva të xeheve. Ajo që 

është posaçërisht shqetësuese është që SHBA-të e kanë krijuar një komunitet të mafias. 

Kryeministri i vetë-deklaruar i Kosovës është një mafioz, i lidhur me kriminelët më të mëdhenj në 

Evropën Perëndimore.” 

 

Dekonstruktimi i Dezinformatës: Fakte dhe Shifra  

Ky artikull nuk ofron kurrfarë dëshmish për atë se cilat janë rezolutat e Këshillit të Sigurisë të 

Kombeve të Bashkuara të cilat KFOR-i i ka shkelur, pastaj, ky misionin e udhëhequr nga NATO-ja 

në Kosovë e konsideron si okupim, pavarësisht nga fakti që prania e tij është e urdhëruar nga 

Rezoluta 1244 (1999) e Këshillit të Sigurimit të Kombeve të Bashkuara,8 dhe, po ashtu, nuk ofron 

as edhe një dëshmi të vetme për pretendimet që i bën që udhëheqësia e Kosovës është e lidhur 

me kriminelët më të mëdhenj në Evropën Perëndimore.  

 

 

                                                           
7Zločinci na platnom spisku NATO (Kriminelët në listën e pagave të NATO-s), Novosti, 27 janar 2020, 

https://www.novosti.rs/dodatni_sadrzaj/clanci.119.html:844007-Zlocinci-na-platnom-spisku-NATO  
8 UNSC Resolution [Rezoluta e Këshillit të Sigurimit] 1244 (1999), https://peacemaker.un.org/kosovo-
resolution1244 

https://www.novosti.rs/dodatni_sadrzaj/clanci.119.html:844007-Zlocinci-na-platnom-spisku-NATO
https://peacemaker.un.org/kosovo-resolution1244
https://peacemaker.un.org/kosovo-resolution1244

Lajmëruesi i Dezinformatës 4 

Titulli: Galijašević: Olivera su ubili Albanci, NATO želi nestabilno Kosovo (Galijaševic: 

Oliverin e kanë vrarë shqiptarët, NATO-ja e don një Kosovë jostabile), Novosti, 17 janar 

20209 

Artikulli thotë që “Është e qartë se për kë ishte problem Oliver Ivanoviqi. Ai u arrestua nga 

shqiptarët. Rrëfimi që ai ishte i pranueshëm për ta, dhe që ishte duke punuar për bashkimin e 

serbëve dhe shqiptarëve në Kosovë, kështu që ky kishte qenë problemi – këto janë të pakuptimta. 

Ivanoviqi u arrestua nga shqiptarët, u akuzua për krimet më të tmerrshme, dhe u mbajt në burg 

për më shumë se tre vite. Ai në fund e dëshmoi pafajësinë e vet para Gjykatës së Apelit. Dhe çfarë 

bënë shqiptarët në vonë: disa muaj pas kësaj, ata e vranë atë – Galijasheviqi është kategorik.”  

 

Dekonstruktimi i Dezinformatës: Fakte dhe Shifra  

Politikani i ndjerë serb i Kosovës, Oliver Ivanoviq u arrestua dhe u ndjek penalisht nga Misioni i 

Sundimit të Ligjit i BE-së në Kosovë (EULEX).10 Për më tepër, Prokuroria Speciale e Kosovës ka 

paditur gjashtë veta për pjesëmarrje në vrasjen e Oliver Ivanoviqit, të cilët ishin pjesë e 

organizatës kriminale të udhëhequr nga Milan Radojçiq,11 i cili është në arrati në Serbi.  

 

 

 

 

                                                           
9Galijašević: Olivera su ubili Albanci [Oliverin e kanë vrarë shqiptarët], Novosti, 17 janar 2020, 
https://www.novosti.rs/vesti/naslovna/politika/aktuelno.289.html:842081-Galijasevic-Olivera-su-ubili-Albanci-
NATO-zeli-nestabilno-Kosovo 
10 Shih Komunikatën për Shtyp të EULEX-it, Shpallet Vendimi për Rastin e O.I, 21 janar 2016, https://www.eulex-
kosovo.eu/?page=2%2C10%2C378&fbclid=IwAR02RyBoH3Oxoqvw37P4RhqhUj-RJHKwtel-
zBsD7oghSzEZd2X4sSvxmPw  
11 [Prokurori Përgjegjës] Hoxha: Serbët e arrestuar kanë punuar nën urdhërat e grupit kriminal të Millan Radojçiqit, 

16 tetor 2019,  N1, News,  
http://rs.n1info.com/English/NEWS/a535042/Hoxha-Special-Prosecution-ordered-police-operation-in-north-
Kosovo.html 

https://www.novosti.rs/vesti/naslovna/politika/aktuelno.289.html:842081-Galijasevic-Olivera-su-ubili-Albanci-NATO-zeli-nestabilno-Kosovo
https://www.novosti.rs/vesti/naslovna/politika/aktuelno.289.html:842081-Galijasevic-Olivera-su-ubili-Albanci-NATO-zeli-nestabilno-Kosovo
https://www.eulex-kosovo.eu/?page=2%2C10%2C378&fbclid=IwAR02RyBoH3Oxoqvw37P4RhqhUj-RJHKwtel-zBsD7oghSzEZd2X4sSvxmPw
https://www.eulex-kosovo.eu/?page=2%2C10%2C378&fbclid=IwAR02RyBoH3Oxoqvw37P4RhqhUj-RJHKwtel-zBsD7oghSzEZd2X4sSvxmPw
https://www.eulex-kosovo.eu/?page=2%2C10%2C378&fbclid=IwAR02RyBoH3Oxoqvw37P4RhqhUj-RJHKwtel-zBsD7oghSzEZd2X4sSvxmPw
http://rs.n1info.com/English/NEWS/a535042/Hoxha-Special-Prosecution-ordered-police-operation-in-north-Kosovo.html
http://rs.n1info.com/English/NEWS/a535042/Hoxha-Special-Prosecution-ordered-police-operation-in-north-Kosovo.html

Lajmëruesi i Dezinformatës 5 

Titulli: Otkriven opasan plan ekstremista iz Milove stranke: Ubacuju ROSU među narod da 

izazovu nerede na dočeku Srpske nove godine? (Zbulohet plani i rrezikshëm i ekstremistëve 

nga partia e Millos: E fusin ROSU midis popullit për të nxitur trazira në pritjen e vitit të ri 

serb?), Novosti, 5 janar 202012.  

Ndër të tjera, ky artikull thotë: “Krahu ekstrem i Partisë Demokratike të Socialistëve të Malit të Zi 

[partia politike e Kryeministrit Millo Gjukanoviq], i ndihmuar nga individë të strukturave të 

sigurisë, e ka përpiluar një plan për të nxitur një kryengritje më 13 janar, gjatë Natës së Vitit të 

Ri, dhe që më pas të fajësohen organizatorët nga Shtëpia Serbe,” dhe që, “Kjo informatë, ashtu 

siç Novosti mëson në mënyrë joformale, ka arritur në policinë e Malit të Zi, dhe tashmë është 

shpërndarë ndër operativët malazezë. Thelbi i veprimit të rrezikshëm, që me sa duket zbatohet 

nga Zoran Llazoviq, Drejtor i Drejtorisë së Policisë dhe oficer i emëruar special i Millo 

Gjukanoviqit, është në vendosjen e ish-bandave terroriste nga Kosova, që tash janë të fshehur në 

kuadrin e njësisë të të ashtuquajturës ROSU [Forcat Speciale të Policisë së Kosovës] në territorin 

e Malit të Zi para festave, me qëllim që gjatë kremtimit të shkaktojnë konflikte që mund të 

përshkallëzohen. 

 

Dekonstruktimi i Dezinformatës: Fakte dhe Shifra  

Kjo dezinformatë i ka në shënjestër, edhe autoritetet dhe institucionet e Malit të Zi, edhe ato të 

Kosovës, si autoritete dhe institucione ‘mashtruese’ që synojnë ta shtypin popullatën serbe e cila 

është duke jetuar në territoret e veta. Së pari, Marrëveshja për Bashkëpunimin e Policisë midis 

Kosovës dhe Malit të Zi, e 26 marsit 2014, nuk e parasheh mundësinë për asnjërën palë që t’i 

shfrytëzojë forcat policore të palës tjetër kontraktuese në territorin e vet.13 Së dyti, emërtimi i 

                                                           
12 Otkriven opasan plan ekstremista iz Milove stranke: Ubacuju ROSU među narod da izazovu nerede na dočeku 

Srpske nove godine? [Zbulohet plani i rrezikshëm i ekstremistëve nga partia e Millos: Fusin ROSU-n midis popullit 
për të nxitur trazira në pritjen e Vitit të Ri Serb?] Novosti, 5 janar 2020,  
https://www.novosti.rs/vesti/naslovna/politika/aktuelno.289.html:839959-Otkriven-opasan-plan-ekstremista-iz-
Milove-stranke-Ubacuju-ROSU-medju-narod-da-izazovu-nerede-na-doceku-Srpske-nove-godine 
13 Për informata të mëtutjeshme shih: Marrëveshje në mes Qeverisë së Republikës së Kosovës dhe Qeverisë të 
Malit të Zi për bashkëpunim policor [Agreement between the Government of the Republic of Kosovo and the 

https://www.novosti.rs/vesti/naslovna/politika/aktuelno.289.html:839959-Otkriven-opasan-plan-ekstremista-iz-Milove-stranke-Ubacuju-ROSU-medju-narod-da-izazovu-nerede-na-doceku-Srpske-nove-godine
https://www.novosti.rs/vesti/naslovna/politika/aktuelno.289.html:839959-Otkriven-opasan-plan-ekstremista-iz-Milove-stranke-Ubacuju-ROSU-medju-narod-da-izazovu-nerede-na-doceku-Srpske-nove-godine

anëtarëve të forcave ROSU si ish-banda terroriste nga Kosova është në tërësi i pakuptimtë, duke 

patur parasysh që forcat e ROSU-s janë krijuar nga CIVPOL-i në vitin 2002, dhe janë zhvilluar nën 

mbikëqyrjen e UNMIK-ut dhe EULEX-it,14 si dhe atë që Ushtria Çlirimtare e Kosovës asnjëherë nuk 

është kategorizuar si organizatë terroriste nga asnjë organizatë ndërkombëtare dhe nga asnjë 

shtet Perëndimor.  

 

Lajmëruesi i Dezinformatës 6 

Titulli: Zapad financira: Milo Đukanović pomaže projekat “Velika Albanija“ [Perëndimi 

është duke financuar: Millo Gjukanoviqi është duke e ndihmuar projektin e “Shqipërisë së 

Madhe” ], Naša Borba, 15 janar 202015 

Artikulli thotë që “Pos Malit të Zi, Kosova e vetë-shpallur dhe Shqipëria kanë bërë marrëveshje 

me njëra-tjetrën, dhe është po ashtu edhe marrëveshja e përbashkët për bashkëpunimin rajonal 

dhe ndërkufitar midis të tre entiteteve. Traktatet e kohëve të fundit midis Malit të Zi, Kosovës 

dhe Shqipërisë po ashtu dëshmojnë që kontratat nuk janë “shkronja të vdekura” miliona 

dollarëshe në letër, dhe që marrëdhëniet janë duke “lulëzuar.” Me përkrahjen e Bashkimit 

Evropian dhe të IPA Fondeve të Bashkëpunimit Ndërkufitar – Mali i Zi-Kosova (2014–2020), janë 

organizuar dy sesione trajnuese tre-ditore për menaxhimin e cikleve të projekteve për aplikuesit 

potencialë, dhe janë pjesë e përkrahjes teknike të IPA Programeve për Bashkëpunimin 

Ndërkufitar Mal i Zi-Shqipëri dhe Mal i Zi-Kosovë, me fonde nga Bashkimi Evropian.  

 

 

 

                                                           
Government of Montenegro on Police Cooperation], 26 mars 2014: https://mpb.rks-
gov.net/Documents/Mali_e_Zi_160516.pdf 
14 Për informata të mëtutjeshme për zhvillimin e Sektorit të Sigurisë së Kosovës shih: Jelle Janssens, State Building 
in Kosovo: A Plural Policing Perspective [Shtetndërtimi në Kosovë: Një Perspektivë Plurale e Policimit],  Maklu 
Publishers, 2015 
15 Zapad finansira: Milo Đukanović pomaže projekat “Velika Albanija“ [Perëndimi finanson: Millo Gjukanoviq e 

ndihmon projektin e “Shqipërisë së Madhe”], Naša Borba, 15 janar 2020, https://nasaborba.com/zapad-finansira-
milo-djukanovic-pomaze-projekat-velika-albanija/ 

https://mpb.rks-gov.net/Documents/Mali_e_Zi_160516.pdf
https://mpb.rks-gov.net/Documents/Mali_e_Zi_160516.pdf
https://nasaborba.com/zapad-finansira-milo-djukanovic-pomaze-projekat-velika-albanija/
https://nasaborba.com/zapad-finansira-milo-djukanovic-pomaze-projekat-velika-albanija/

Dekonstruktimi i Dezinformatës: Fakte dhe Shifra  

Ky artikull përhap frikë nga krijimi i “Shqipërisë së Madhe” duke e justifikuar këtë me përkrahjen 

e Fondeve të IPA-së për Bashkëpunimin Ndërkufitar Mal i Zi-Kosovë, gjë kjo që vështirë që 

meriton të komentohet fare.  

Mirëpo, për hir të argumentit, duhet theksuar që qëllimi i përgjithshëm i Programeve të IPA-së 

për Bashkëpunimin Ndërkufitar Mal i Zi – Kosovë është që ta përmirësojë standardin e jetesës së 

njerëzve, përmes “Përhapjes së punësimit, lëvizshmërisë së punës dhe përfshirjes shoqërore dhe 

kulturore përmes kufijve; Mbrojtjes së mjedisit, përhapjes së përshtatjes dhe zbutjes së 

ndryshimit klimatik, parandalimit dhe menaxhimit të rrezikut; dhe inkurajimit të turizmit dhe të 

trashëgimisë kulturore dhe natyrore.”16  

 

 

 

 

  

 

 

 
 

                                                           
16 Për hollësi të mëtutjeshme shih: Program Facts,  IPA II, Cross-border Co-operation Programs Montenegro-
Kosovo [Fakte për Programin: IPA II, Programet e Bashkëpunimit Ndërkufitar Mal i Zi – Kosovë, https://cbc-mne-
kos.org/programme/programme-facts/ 

https://cbc-mne-kos.org/programme/programme-facts/
https://cbc-mne-kos.org/programme/programme-facts/

